
COISTE GAIRMOIDEACHAIS CHATHAIR CHORCAÍ
CITY OF CORK VOCATIONAL EDUCATION COMMITTEE
Eolas Ginearálta d’Iarratasóirí Agalliamh

Soláthraíonn VEC Chathair Chorcaí raon cuimsitheach de sheirbhísí oideachais ar fud limistéar uirbeach Chathair Chorcaí. Cuimsíonn ár seirbhís Scoileanna Dara Leibhéal, Coláistí Breisoideachais, Oideachas Pobail agus Oideachas Aosach, Tacaíocht Litearthachta agus Seirbhísí Tacaíochta  óige. Tugaimid cuireadh duit cuairt a thabhairt ar www.corkvec.ie chun tuilleadh eolais a fháil ar ár seirbhísí. 

Is é an fhís atá ag VEC Chathair Chorcaí ná “Seirbhís amháin”  a thacaíonn, a spreagann agus a chabhraíonn le daoine aonair agus le grúpaí a gcumas iomlán a bhaint amach trí obair i gcomhpháirtíocht leis an bpobal agus le gníomhaireachtaí áitiúla agus náisiúnta eile.

Eolas ar an bPost

Tá sé i gceist ag an gCoiste painéal a chruthú don phost fógartha as a líonfar folúntais a d’fhéadfadh a bheith ann san ábhar ar leith le linn sheisiún acadúil 2010/2011.  Déanfar gach ceapachán, i dtús báire, don Choiste Gairm Oideachais, ach beidh an céad lathair oibre i gceann de na láthair atá luaite thíos
Ní mór a thabhairt faoi deara go mbeidh socrúcháin ina dhiaidh sin faoi réir riachtanais na seirbhíse agus an leithdháilte mhúinteora mar a leagfaidh an Roinn Oideachais agus Eolaíochta síos é.
An Earnáil Bhreisoideachais
Tá VEC Chathair Chorcaí tar éis a bheith ar thús cadhnaíochta maidir le Cláir um Breisoideachais a dhearadh agus a sheachadadh le scór bliain anuas.   Léiríonn soláthar na 3 Choláiste mhóra tiomantas leanúnach an VEC maidir le breisoideachas a chur chun cinn. Tá  raon mór cúrsaí/clár ag na Coláistí ar fad, cuid díobh a thairgeann bealaí chun cinn go dtí institiúidí tríú leibhéal.    Is é an dúshlán atá ann don fhoireann agus do na coláistí ná tógáil ar an méid ar baineadh amach cheana agus leanúint le bheith réamhghníomhach amach anseo.
Bíonn an earnáil bhreisoideachais ag athrú de réir mar a thagann sí chun cinn, go háirithe toisc go bhfuil sé dúshlánach cláir nua a dhearadh agus a sheachadadh chun oideachas agus oiliúint a sholáthar i réimsí scileanna atá i mbéal forbartha.  Tá gach Coláiste VEC Chathair Chorcaí dírithe ar fhreagairt do riachtanais a bhíonn ag athrú, de réir mar a dhéanann siad a seacht ndícheall a gcáil maidir le nuálaíocht ina leith seo a fhorbairt agus a chothabháil.

Déantar na cúrsaí a chuirtear ar fáil i gColáistí VEC Chathair Chorcaí a nuashonrú agus a athrú go leanúnach chun coinníollacha tionscail atá ag athrú a shásamh agus ar an gcaoi sin tugann siad deis bharrmhaith do mhic léinn fostaíocht a aimsiú.  Tá an chuid is mó de na cúrsaí seo nasctha le hinstitiúidí náisiúnta proifisiúnta bunaithe agus déanann mic léinn scrúduithe a cheapann Comhairle na nDámhachtainí Breisoideachais agus Oiliúna (FETAC) agus roinnt Institiúidí Proifisiúnta.  Tugtar deiseanna do mhic léinn chomh maith dul ar aghaidh go dtí Ardoideachas.  Tá naisc láidre forbartha ag an VEC le hInstitiúid Teicneolaíochta Chorcaí (CIT) agus leis an gColáiste Ollscoile, Corcaigh (UCC) chun na críche seo.
Coláiste Tráchtála Chorcaí
Is é Coláiste Tráchtála Chorcaí an Coláiste Iar-Ardteistiméireachta is mó in éirínn agus is é an soláthraí is mó sa tír é de chúrsaí Gairmullmhúcháin agus Gairmoiliúna chomh maith.   

Tá Coláiste Tráchtála Chorcaí suite i lár Chathair Chorcaí.
Is féidir sonraí iomlán an Choláiste agus cúrsaí an Choláiste a fháil ar shuíomh Gréasáin an Choláiste: www.corkcollegeofcommerce.ie
Lár Choláiste Eoin
Is é an tríú coláiste Breisoideachais (Iarardteistméireacht/PLC) is mó sa tír é an coláiste seo, a thairgeann raon leathan cúrsaí, den chuid is mó bunaithe ar ríomhairí/eolaíocht/ábhair theicniúla.  

Tá Lár Choláiste Eoin suite i lár Chathair Chorcaí.  

Is féidir sonraí iomlán an Choláiste agus cúrsaí an Choláiste a fháil ar shuíomh Gréasáin an Choláiste:
www.stjohnscollege.ie
Coláiste Stiofáin Naofa
Tá Coláiste Stiofáin Naofa, Coláiste Breisoideachais ar thús cadhnaíochta maidir le Breisoideachas a fhorbairt in éirínn le scór bliain anuas agus tairgeann sé raon leathan cúrsaí le béim ar réimsí na hinnealtóireachta, an spóirt agus na meán. 

Tá Coláiste Stiofáin Naofa suite ar Bhóthar na Trá Móire, Corcaigh.
Is féidir sonraí iomlán an Choláiste agus cúrsaí an Choláiste a fháil ar shuíomh Gréasáin an Choláiste: www.csn.ie 
earnáil iar-bhunoideachais
Tá stair fhada ag VEC Chathair Chorcaí maidir le hoideachas dara leibhéal a chur chun cinn sa Chathair.  Léiríonn an soláthar de dhá choláiste iar-bhunoideachais agus Gaelcholáiste amháin a bhfuil naisc acu lenár seirbhísí Ógtheagmhála agus ár gColáistí Breisoideachais an cur chuige cuimsitheach a ghlacann an VEC san earnáil iar-bunoideachais ó thaobh oideachas agus oiliúint a sholáthar a fheileann do chumas foghlamtha agus ullmhacht na mac léinn go léir atá faoina chúram.
Laistigh den soláthar do dhaltaí Iar-bhunoideachais, tá an Teastas Sóisearach agus Clár Scoile an Teastais Shóisearaigh á thairiscint, fad agus tá an Ardteistméireacht agus Cláir na hArdteistiméireachta Feidhmí ar fáil ag an tSraith Shinsearach.  Is rogha í an idirbhliain i roinnt scoileanna dara leibhéal.  Tá VEC Chathair Chorcaí agus na hiar‑bhunscoileanna tiomanta do thacú le daoine óga maidir lena bhforbairt acadúil ionas go mbeidh gach dalta in ann a gcumas iomlán a bhaint amach.
Bhí coláistí iar-bhunoideachais VEC Chathair Chorcaí ar thús cadhnaíochta maidir le timpeallacht a thógáil chun leanaí a chothú a bhí eisiata go sóisialta nó faoi mhíbhuntáiste le soláthar Aonad Tacaíochta Iompraíochta agus Seirbhís Neamhord Speictrim Uathaigh.
Soláthraíonn péire de na Coláistí cláir Iar-Ardteistiméireachta agus Tionscnamh Páirtaimseartha um Fhilleadh ar an Oideachas (BTEI) d’aosaigh de gach aois agus tá siad gníomhach ó thaobh naisc a thógáil leis an bpobal de.  

Is mar seo a leanas atá ainmneacha agus láithreacha na gColáistí Iarbhunoideachais, 
· Coláiste Pobail Traolach Mac Shuibhne, Cnoc na hAoine
· Coláiste Pobail de Nógla, Machain
· Coláiste Daibhéid, Sráid an Mhuilinn Shábhadóireachta
Tá sonraí iomlán na gcoláistí ar fáil ar www.corkvec.ie ;
Seirbhísí ógtheagmhála
Tá ceithre Aonad ógtheagmhála ag oibriú faoi choimirce VEC Chathair Chorcaí, gach ceann díobh ag freastal ar 25 mac léinn. Tá péire bunaithe i dTuaisceart na Cathrach (An Gleann agus Cnoc na hAoine) agus péire sa Deisceart (Machain agus Sráid an Déin). Bíonn cláir ag oibriú cúig lá sa tseachtain le linn na bliana acadúla. Soláthraítear Clár Samhraidh chomh maith a dhíríonn ar fhorbairt phearsanta agus shóisialta an mhic léinn. 

Déanann cláir ógtheagmhála freastal ar lucht luathfhágála scoile, den aois 15-20 bliain d’aois, gan cháilíochtaí ar bith nó ar bheagán cáilíochtaí agus ar spriocghrúpaí tosaíochta mar atá leagtha síos ag an Roinn Oideachais agus Eolaíochta. Tá ábhair an chúrsa foghlaimeoir‑lárnach agus trialach agus tá béim mhór ar ghnóthachtáil agus ar chumas na rannpháirtithe a fhorbairt. Féachann na Cláir le braistint féinfhiúntais agus féiniúlachta na rannpháirtithe a chur chun cinn chomh maith le bród as a gcumas agus a gcuid oibre a chur chun cinn.

I measc na gclár atá á dtairiscint tá:- 

· Litearthacht agus Uimhearthacht Bhunúsach
· FETAC, Leibhéil 1 go 5 
· Teastas Sóisearach
· An Ardteistiméireacht Fheidhmeach
· Ceadúnas Eorpach Tiomána Ríomhairí (ECDL) 
· An Tionscnamh um Fhilleadh ar an Oideachas, (BTEI) 
· Teicneolaíocht Faisnéise Mhear, (FIT) 
· Forbairt Phearsanta agus Shóisialta
· Cláir Shamhraidh
· Aighneacht, Tacaíocht agus Treoir 
íoctar Liúntas Oiliúna dóibh siúd atá ag freastal ar chúrsaí.  

Seirbhís Tacaíochta Foghlama Chathair Chorcaí
Ghlac VEC Chathair Chorcaí freagracht as Seirbhísí Tacaíochta Foghlama Chathair Chorcaí (Iar-Ionad Oiliúna Naomh Proinsias) ar an 1 Aibreán 2000. Tugadh faomhadh na Roinne Oideachais agus Eolaíochta don athrú seo ar an mbonn go gcabhróidh an tIonad le freagairt chomhtháite bunaithe sa cheantar do riachtanais lucht luathfhágála scoile a chinntiú, agus go mbeidh an t-Ionad líonraithe go náisiúnta le soláthar oideachais Ogtheagmhála/an Lucht Siúil mar is cuí, d’fhonn dea‑chleachtas a roinnt, páirt a ghlacadh in oiliúint inseirbhíse agus nósanna imeachta bronnta teastas náisiúnta cuí a chur i bhfeidhm. Soláthraíonn ceadú reatha na Roinne Oideachais agus Eolaíochta d’Ionad le 60-70 áit. 

Ionad Oiliúna Sinsearach Naomh Fionnbarra don Lucht Siúil
Is ionad Oiliúna agus Oideachais do bhaill an Lucht Siúil é Ionad Oiliúna Sinsearach Naomh Fionnbarra don Lucht Siúil. Bíonn sé ag freastal ar iomlán de 24 mac léinn lánaimseartha choibhéiseacha. Tá an tIonad bunaithe sa Linn Dubh i gCathair Chorcaí agus oibríonn sé ar phrionsabail atá leagtha amach i ráiteas misin an ionaid;
“Is timpeallacht oideachais é Ionad Oiliúna Sinsearach Naomh Fionnbarra don Lucht Siúil ina bhfuil an meas céanna ar gach cultúr agus ar gach féiniúlacht. Spreagtar na mic léinn go léir agus tugtar cumhacht dóibh a gcumas iomlán a chíoradh agus a fhorbairt”. 

Is féidir tuilleadh eolais ar cheann ar bith de na nithe thuas a fháil ag www.corkvec.ie

